
ГЛАВА 1 

АГУЛЬНЫЯ ПАЛАЖЭННІ 

 

1. Дадзеная вучэбная праграма па вучэбным прадмеце «Беларуская 

лiтаратура» (далей – вучэбная праграма) прызначана для вывучэння на 

павышаным узроўнi вучэбнага прадмета «Беларуская лiтаратура» ў Х–ХI 

класах устаноў адукацыi, якiя рэалiзуюць адукацыйныя праграмы агульнай 

сярэдняй адукацыi. 

2. Дадзеная вучэбная праграма разлiчана: 

на Х клас – 102 вучэбныя гадзiны (3 гадзiны на тыдзень); 

ХI клас – 102 вучэбныя гадзiны (3 гадзiны на тыдзень). 

3. Мэта вывучэння вучэбнага прадмета «Беларуская лiтаратура» – 

далучэнне вучняў да мастацтва слова ў кантэксце духоўнага i сацыяльна-

гiстарычнага жыцця народа i фармiраванне на гэтай аснове мастацкага 

мыслення, эстэтычных пачуццяў, чытацкай i маўленчай культуры, 

выхаванне чалавека з глыбокiм гуманiстычным i дэмакратычным 

светапоглядам, развiтым пачуццём нацыянальнай i асабiстай самапавагi, 

патрыёта, адданага агульначалавечым iдэалам, асобы з выразна 

выяўленымi творчымi схiльнасцямi, здольнай успрыманне прыгожага 

выкарыстаць для выпрацоўкi стымулу маральнага, iнтэлектуальнага i 

духоўнага развiцця. 

4. Задачы вывучэння вучэбнага прадмета «Беларуская лiтаратура»: 

фармiраванне ў вучняў ведаў i ўменняў, якiя забяспечваюць 

самастойнае засваенне мастацка-эстэтычных, духоўна-маральных 

каштоўнасцей; 

фармiраванне лiтаратурнай кампетэнцыi – сiстэматызацыя ведаў пра 

лiтаратуру як цэласнасць, прадстаўленую ў выглядзе паняццяў i спосабаў 

дзейнасцi; 

фармiраванне культуралагiчнай кампетэнцыi, развiццё ўяўленняў пра 

лiтаратуру як сацыякультурны феномен; 

фармiраванне камунiкатыўнай кампетэнцыi, якая раскрывае 

камунiкатыўную прыроду тэксту, дзе наладжаны дыялог памiж героямi, 

аўтарам i чытачом, адзiнкавым тэкстам i мноствам кантэкстаў; 

фармiраванне культуратворчай кампетэнцыi – сiстэмы цэласных 

аперацыянальных комплексаў розных вiдаў творчай дзейнасцi, гэта 

значыць, навучанне дзейнасцi праз уключэнне ў гэту дзейнасць. 

5. Рэкамендаваныя метады i прыёмы навучання i выхавання: семiнары, 

дыспуты, чытацкiя канферэнцыi i iншыя метады i прыёмы. Метады 

навучання ў сваёй сукупнасцi спрыяюць праяўленню ўсiх функцый 

лiтаратуры: пазнавальнай, выхаваўчай, эстэтычнай, эўрыстычнай, 

камунiкатыўнай, геданiстычнай. Накiраванасць методыкi на рэалiзацыю 

толькi адной з iх, напрыклад, пазнавальнай, аслабляе ўздзеянне лiтаратуры 

на асобу вучня. Агульным патрабаваннем да ўсiх метадаў навучання 

з’яўляецца зарыентаванасць на эстэтычную сутнасць лiтаратуры, яе 

мастацкую спецыфiку. Умелае спалучэнне метадаў навучання з задачамi 

грамадзянскага, патрыятычнага выхавання робiць працэс спасцiжэння 

ведаў яшчэ больш мэтанакiраваным i вынiковым. Назапашванне маральных 

i эстэтычных уражанняў, наступная iх сiстэматызацыя i абагульненне, 

тэарэтычнае асэнсаванне ўзбагачаюць жыццёвы вопыт вучняў, уплываюць 

на iх духоўна-iнтэлектуальнае сталенне. 

Структура ўрокаў беларускай лiтаратуры i iх форма абумоўлiваюцца 

мэтавымi ўстаноўкамi, узростам вучняў, мастацкай своеасаблiвасцю твора, 

этапамi яго вывучэння. Гутарка i лекцыя, чытанне i абагульненне, аналiз i 

сачыненне, абарона праектаў i завочная экскурсiя, «паэтычная хвiлiнка» i 

работа з вучэбным дапаможнiкам – усе гэтыя формы навучання маюць сваю 

спецыфiку, якая праяўляецца ва ўнутранай логiцы разгортвання ўрока, i 

забяспечваюць такiя яго якасцi, як цэласнасць, навучальная, выхаваўчая i 

развiццёвая накiраванасць, праблемнасць, дзейсны характар, 

дыялагiчнасць. 

Мэтазгодна спалучаць франтальныя, групавыя, парныя i 

iндывiдуальныя формы навучання. 

Выбар форм i метадаў навучання i выхавання вызначаецца 

педагагiчным работнiкам самастойна на аснове мэт i задач вывучэння 

пэўнай тэмы, сфармуляваных у вучэбнай праграме патрабаванняў да 

вынiкаў вучэбнай дзейнасцi вучняў з улiкам iх узроставых i iндывiдуальных 

асаблiвасцей. 

Асноўныя вiды дзейнасцi: аргументаванне ўласных ацэнак дзеянняў i 

ўчынкаў герояў i падзей; асэнсаванае чытанне мастацкiх, навукова-

папулярных i публiцыстычных тэкстаў; характарыстыка (iндывiдуальная, 

параўнальная, групавая) герояў твора; складанне плана ўласнага 

выказвання; напiсанне сачыненняў розных вiдаў па вывучаных творах; 

разгорнуты адказ на пытанне з элементамi характарыстыкi лiтаратурнага 

героя, адказ на праблемнае пытанне; вуснае слоўнае маляванне; напiсанне 

водгуку на самастойна прачытаны лiтаратурны твор, твор выяўленчага 

мастацтва, кiнафiльм або тэлеперадачу; пераказ (выбарачны, падрабязны, 

творчы) эпiчнага твора цi ўрыўка з яго; выкананне творчых заданняў; 

выразнае чытанне мастацкiх твораў розных жанраў; даклад, паведамленне, 

рэферат на лiтаратурную тэму па адной цi некалькiх крынiцах; 

каменцiраванне мастацкага тэксту; мастацкае расказванне; назiранне за 

мовай i асаблiвасцямi будовы мастацкага твора; напiсанне ўласных твораў 

(вершаў, казак, загадак, невялiкiх апавяданняў, мастацкiх замалёвак, эсэ i 

падобных твораў); падрыхтоўка вуснага выказвання; рэцэнзiя на 

самастойна прачытаную кнiгу, прагледжаныя кiнафiльм, тэлеперадачу, 

спектакль, твор жывапiсу або музыкi; складанне тэзiсаў, канспекта паводле 

лiтаратурна-крытычнага артыкула або лекцыi педагагiчнага работнiка; 

складанне бiблiяграфii па тэме, прапанаванай педагагiчным работнiкам; 

складанне плана (у тым лiку цытатнага) твора цi ўрыўка з яго; стварэнне 

iлюстрацый да лiтаратурнага твора i iх прэзентацыя; супастаўленне 

лiтаратурнага твора з яго iнтэрпрэтацыяй у iншых вiдах мастацтва; 

супастаўленне мастацкiх твораў розных аўтараў; устанаўленне 

асацыятыўных сувязей лiтаратурнага твора з творамi iншых вiдаў 

мастацтва; чытанне i паўнавартаснае ўспрыманне мастацкiх твораў. 

Са спiса твораў, прапанаваных для дадатковага чытання, педагагiчны 

работнiк выбiрае тыя, выкарыстанне якiх ён лiчыць найбольш дарэчным у 

пэўным класным калектыве, улiчваючы iндывiдуальныя магчымасцi 

вучняў i наяўнасць тэкстаў у бiблiятэчным фондзе <1>. 

Разгляд твораў рубрыкi «Мастацтва», якiя выкарыстоўваюцца ў якасцi 

iлюстрацыйнага матэрыялу, адбываецца з улiкам выбару педагагiчнага 

работнiка. Дадатковыя гадзiны для знаёмства з такiмi творамi вучэбнай 

праграмай не прадугледжаны. 

Асобных урокаў на вывучэнне тэорыi лiтаратуры не адводзiцца. Праца 

па фармiраваннi тэарэтычных паняццяў павiнна праводзiцца ва 

ўзаемасувязi з вывучэннем канкрэтных мастацкiх твораў або перыядаў 

развiцця лiтаратуры. 

Гадзiны, адведзеныя на творчыя работы, у тым лiку на навучальныя i 

кантрольныя сачыненнi, педагагiчны работнiк размяркоўвае ў адпаведнасцi 

з каляндарна-тэматычным планаваннем. 

-------------------------------- 

<1> Творы, прапанаваныя ў спiсе для дадатковага чытання, можна 

знайсцi ў кнiгах серыi «Школьная бiблiятэка», якiя знаходзяцца ў 

бiблiятэчным фондзе ўстаноў агульнай сярэдняй адукацыi. 

  

6. Вынiкам дасягнення мэт i задач лiтаратурнай адукацыi становяцца 

прадметныя кампетэнцыi: лiтаратурная, каштоўнасна-светапоглядная, 

маўленчая, камунiкатыўная, культуралагiчная i культуратворчая. 

Вынiкам фармiравання лiтаратурнай кампетэнцыi з’яўляецца засваенне 

вучнямi ведаў пра лiтаратуру як сiстэму, сфармiраваных у выглядзе 

паняццяў i рэалiзаваных у разнастайных спосабах дзейнасцi. 

Вынiкам фармiравання каштоўнасна-светапогляднай кампетэнцыi 

павiнна стаць агульная сiстэма духоўна-маральных каштоўнасных 

арыентацый, нацыянальна-культурнай самаiдэнтыфiкацыi, гуманiстычнага 

погляду на свет, павага вучняў да агульначалавечых каштоўнасцей. 

Вынiкам фармiравання маўленчай i камунiкатыўнай кампетэнцый 

павiнна стаць паспяховае ажыццяўленне вучнем маўленча-камунiкатыўнай 

дзейнасцi, калi вучань з’яўляецца суб’ектам дзейнасцi i зносiн. 

Вынiкам фармiравання ў вучняў культуралагiчнай кампетэнцыi 

павiнна стаць усведамленне вучнямi лiтаратуры як феномена культуры, 

асэнсаванне iмi нацыянальна-культурнай спецыфiкi беларускай лiтаратуры 

ў адзiнстве з сусветнай мастацкай культурай. 

Вынiкам рэалiзацыi культуратворчай кампетэнцыi ў навучаннi 

лiтаратуры з’яўляецца авалоданне не асобнымi базавымi ведамi, 

лiтаратурна-творчымi ўменнямi i навыкамi, а сiстэмай цэласных 

аперацыянальных комплексаў розных вiдаў творчай дзейнасцi, гэта 

значыць, навучанне ў дзейнасцi праз уключэнне ў гэту дзейнасць. 

Асобасныя вынiкi засваення зместу адукацыйнай праграмы па 

вучэбным прадмеце «Беларуская лiтаратура» адлюстроўваюць асаблiвасцi 

развiцця асобы вучня i выяўляюцца ў тым, што вучань: праяўляе iмкненне 

да фармiравання маральных каштоўнасных арыентацый i выкарыстоўвае iх 

у сваёй дзейнасцi; валодае нацыянальнай самасвядомасцю, пачуццём 

патрыятызму; прымае каштоўнасцi сямейнага жыцця i праяўляе адказнасць 

за сям’ю; праяўляе талерантнасць, гатоўнасць i здольнасць да 

ўзаемаразумення, дыялогу i супрацоўнiцтва; кiруецца ў сваiх паводзiнах 

прынятымi ў грамадстве маральнымi нормамi i агульначалавечымi 

каштоўнасцямi; дэманструе эстэтычнае стаўленне да свету, усiх сфер 

жыццядзейнасцi грамадства; адчувае патрэбу ў самарэалiзацыi i 

самаўдасканаленнi; праяўляе эмацыянальную сталасць. 

Метапрадметныя вынiкi асваення адукацыйнай праграмы па вучэбным 

прадмеце «Беларуская лiтаратура» адлюстроўваюць гатоўнасць вучня да 

вучэбна-пазнавальнай дзейнасцi, асваення ўнiверсальных вучэбных 

дзеянняў i мiжпрадметных паняццяў i выяўляюцца ў тым, што вучань: 

ажыццяўляе вучэбную дзейнасць на аснове сфармiраваных 

агульнавучэбных уменняў i навыкаў; устанаўлiвае мiжпрадметныя сувязi; 

валодае лагiчнымi аперацыямi параўнання, аналiзу, сiнтэзу, абагульнення, 

класiфiкацыi па рода-вiдавых прыкметах, устанаўлення аналогiй i 

прычынна-вынiковых сувязяў памiж фактамi i з’явамi, вызначэння 

паняццяў, мадэлявання, доказу i абвяржэння; валодае навыкамi розных 

вiдаў вучэбна-практычнай дзейнасцi; здольны ўспрымаць i тлумачыць на 

аснове атрыманых ведаў i вопыту з’явы i падзеi паўсядзённага жыцця; 

ажыццяўляе самастойны пошук рацыянальных спосабаў рашэння 

практычных задач; умее ўзаемадзейнiчаць у розных вiдах сумеснай 

вучэбна-пазнавальнай дзейнасцi; умее весцi дыялог, вырашаць праблемныя 

сiтуацыi; прытрымлiваецца этычных i маральных норм зносiн i 

супрацоўнiцтва; умее правiльна, лаканiчна i лагiчна выкладаць свой пункт 

гледжання; можа аргументаваць уласную пазiцыю; крытычна ставiцца да 

свайго i чужога меркавання; самастойна арыентуецца ў розных крынiцах 

iнфармацыi; крытычна ўспрымае iнфармацыю, атрыманую з розных 

крынiц, пiсьменна iнтэрпрэтуе i выкарыстоўвае яе ў адукацыйных i 

агульнакультурных мэтах; ажыццяўляе самастойны пошук метадаў 

вырашэння праблемных задач творчага характару; самастойна арганiзуе 

сваю дзейнасць, плануе ўласнае iнтэлектуальнае развiццё, прагназуе 

навучальныя дасягненнi; умее вызначаць мэты свайго навучання, ставiць i 

фармуляваць новыя задачы ў вучэбна-пазнавальнай дзейнасцi; суадносiць 

свае дзеяннi з запланаванымi вынiкамi, ажыццяўляе кантроль сваёй 

дзейнасцi ў працэсе дасягнення мэты, выбiрае найбольш эфектыўныя шляхi 

iх рэалiзацыi, карэкцiруе свае дзеяннi ў адпаведнасцi з сiтуацыяй, якая 

змяняецца; праяўляе здольнасць да самакiравання вучэбнай дзейнасцю, 

рэфлексii, самарэгуляцыi, самастойнага вызначэння прыярытэтных задач; 

матываваны на iнавацыйную, стваральную дзейнасць. 

  

ГЛАВА 2 

ЗМЕСТ ВУЧЭБНАГА ПРАДМЕТА. АСНОЎНЫЯ ПАТРАБАВАННI ДА 

ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

  

Х клас 

  

Усяго 102 гадзiны: 

на вывучэнне твораў – 87 гадзiн; 

на навучальныя сачыненнi – 4 гадзiны; 

на кантрольнае сачыненне – 8 гадзiн; 

на ўрокi па творах для дадатковага чытання – 2 гадзiны; 

рэзерв вучэбнага часу – 1 гадзiна. 

  

УВОДЗIНЫ (1 гадзiна) 

  

Лiтаратура – спецыфiчная форма пазнання жыцця народа, выяўлення 

яго мастацкага спосабу мыслення. Канкрэтна-гiстарычнае, нацыянальнае i 

агульначалавечае ў мастацтве слова. «Вечныя вобразы» ў лiтаратуры. 

Асноўныя напрамкi, стылi i жанры мастацкай лiтаратуры. 

Тэорыя лiтаратуры. Лiтаратурны напрамак. 

  

ДАЎНЯЯ ЛIТАРАТУРА (XI–XVIII стст.) (7 гадзiн) 

  

Лiтаратура эпохi Сярэдневякоўя (1 гадзiна). Агульная характарыстыка 

лiтаратуры Сярэдневякоўя (з абагульненнем раней вывучанага). Пачатковы 

перыяд развiцця славянскай пiсьменнасцi (ХI–ХII стст.); тэматычная i 

жанравая разнастайнасць перакладной i арыгiнальнай лiтаратуры. 

Кiрыл Тураўскi. Словы. Казаннi. Павучаннi. Жыццё i лiтаратурна-

асветнiцкая дзейнасць К.Тураўскага. Пропаведзь маральнага 

ўдасканалення чалавека i грамадства, крытыка чалавечых заганаў. Высокае 

паэтычнае майстэрства К.Тураўскага (метафарызм, красамоўства, багацце 

лексiкi) (1 гадзiна). 

Тэорыя лiтаратуры. Жанры лiтаратуры Сярэдневякоўя: жыцiе, летапiс, 

прадмова (паглыбленне паняццяў), хаджэнне, пропаведзь, слова 

(пачатковае паняцце). 

Мастацтва. Скульптура: помнiк Кiрылу Тураўскаму (Тураў. Скульптар 

М.Iнькоў, архiтэктар М.Лук’янчык); М.Iнькоў. «Кiрыла Тураўскi»; 

I.Пратасеня. «Кiрыла Тураўскi». 

Лiтаратура эпохi Адраджэння (1 гадзiна). Агульная характарыстыка 

лiтаратуры эпохi Адраджэння (XVI ст.) (з абагульненнем раней 

вывучанага). Пашырэнне гуманiстычнага светаўспрымання i 

светаадчування. Чалавек як мера каштоўнаснага i прыгожага ў мастацтве. 

Эпоха Адраджэння ў Беларусi. 

Францыск Скарына. Прадмова да ўсёй Бiблii, прадмова да Псалтыра i 

кнiгi Iова (урыўкi) (1 гадзiна). Ф.Скарына – першадрукар i асветнiк (з 

абагульненнем раней вывучанага). Пераклад i выданне кнiг Бiблii. Iмкненне 

Ф.Скарыны наблiзiць кнiгу да народа (старабеларуская мова, прадмовы, 

тлумачэннi). Вершатворчасць Ф.Скарыны. Найважнейшыя рысы 

рэнесанснага гуманiзму ў творчасцi Ф.Скарыны. Вольная i ўсебакова 

развiтая асоба як iдэал эпохi. Агульначалавечы змест прадмовы да кнiгi 

Iова. Значэнне дзейнасцi Ф.Скарыны. 

Развiццё беларускага кнiгадрукавання (1 гадзiна). С.Будны i В.Цяпiнскi 

як прадаўжальнiкi справы Ф.Скарыны. Патрыятычны i грамадзянскi пафас 

прадмоў да «Катэхiзiса» i «Евангелля». 

Тэорыя лiтаратуры. Жанры лiтаратуры Адраджэння: прадмова 

(паглыбленне паняцця), пасляслоўе (пачатковае паняцце). 

Мастацтва. Скульптура: З.Азгур. «Францыск Скарына»; А.Глебаў. 

Помнiк Ф.Скарыну ў Полацку; помнiк С.Буднаму ў Нясвiжы (скульптар 

С.Гарбунова, архiтэктар Ю.Казакоў); А.Шатэрнiк. «Мiкола Гусоўскi». 

Жывапiс: I.Ахрэмчык. «Францыск Скарына»; Г.Вашчанка. «Роднае слова. 

Францыск Скарына»; Л.Шчамялёў. «Францыск Скарына. Вяртанне». 

Музыка: Д.Смольскi. Опера «Францыск Скарына». Кiнамастацтва: «Я, 

Францыск Скарына» (рэжысёр Б.Сцяпанаў). 

Лiтаратура эпохi Барока (1 гадзiна). Агульная характарыстыка 

лiтаратуры барока (XVII–XVIII стст.). Асаблiвасцi беларускага барока, яго 

праявы ў лiтаратуры i iншых вiдах мастацтва. Палiтычная сатыра i 

гiсторыка-мемуарная проза («Прамова Мялешкi», «Лiст да Абуховiча»). 

Вершатворчасць на беларускай мове (Сiмяон Полацкi). Станаўленне 

беларускага тэатра (батлейка, школьная драма i iнтэрмедыя). 

Лiтаратура эпохi Асветнiцтва (1 гадзiна). Агульная характарыстыка 

лiтаратуры Асветнiцтва (другая палова XVIII – пачатак XIX ст.) Рысы 

Асветнiцтва ў беларускай лiтаратуры. Развiццё паэзii i драматургii. 

Мастацтва. Архiтэктура: Мiрскi замак; Нясвiжскi палац. Жывапiс: 

партрэты Юрыя Радзiвiла (XVI ст.), Януша Радзiвiла (XVII ст.), Ежы 

Радзiвiла (XVII ст.). Музыка: М.Агiнскi. Паланэз «Развiтанне з Радзiмай». 

Кiнамастацтва: «Ветрык арэляў» (рэжысёр С.Гайдук); «Паланэз Агiнскага» 

(рэжысёр Л.Голуб). 

  

РАЗВIЦЦЁ НОВАЙ БЕЛАРУСКАЙ ЛIТАРАТУРЫ XIX СТ. (8 гадзiн) 

  

Агульная характарыстыка беларускай лiтаратуры ХIХ ст. (1 гадзiна). 

Асноўныя фактары станаўлення новай беларускай лiтаратуры (цiкавасць да 

фальклору, народнага побыту, гiстарычнага мiнулага i традыцый). 

Пераважна ананiмны характар бытавання твораў. Узнiкненне камiчных, 

бурлескных твораў (паэмы «Энеiда навыварат», «Тарас на Парнасе»). 

Дзейнасць студэнцкiх таварыстваў Вiленскага ўнiверсiтэта. 

Рамантызм у еўрапейскiм i беларускiм мастацтве слова канца XVIII – 

першай паловы ХIХ ст. як вядучы лiтаратурны напрамак (з абагульненнем 

раней вывучанага) (1 гадзiна). Перадумовы ўзнiкнення рамантызму. 

Пошукi iдэалу ў мiнулым, мастацкiх уяўленнях пра будучыню, апiсаннях 

экзатычных зямель. Асаблiвая ўвага да iндывiдуальнага свету чалавека 

Роля А.Мiцкевiча ў развiццi рамантызму на тэрыторыi Беларусi. 

Ян Чачот. Вершы «Покуль сонца ўзыдзе...», «Да мiлых мужычкоў», 

«На прыезд Адама Мiцкевiча» (1 гадзiна). Звесткi пра жыццё i творчасць. 

Беларускамоўная творчасць. Маральна-этычная i сацыяльная 

праблематыка твораў Я.Чачота. Уплыў творчасцi Я. Чачота на А.Мiцкевiча. 

Тэорыя лiтаратуры. Рамантызм як лiтаратурны напрамак. 

Мастацтва. Архiтэктура: палац у Снове (XIX ст.); сядзiба Ваньковiчаў 

у Мiнску (XIX ст.). Скульптура: В.Янушкевiч. Помнiк Адаму Мiцкевiчу ў 

Навагрудку. Жывапiс: У.Пракапцоў. «А.Мiцкевiч. Боль паэта»; 

Р.Вiльчынскi «Ян Чачот». 

Францiшак Багушэвiч. Паэма «Кепска будзе!», апавяданне 

«Тралялёначка» (3 гадзiны). Звесткi пра жыццё i творчасць (з 

абагульненнем раней вывучанага). Выкрыццё сацыяльнай несправядлiвасцi 

ў паэме «Кепска будзе!». Паказ жыццястойкасцi беларускага народа. Роля 

айчыма ў лёсе Алiндаркi. Матыў трагiчнасцi i безвыходнасцi. Стварэнне 

вобраза парэформеннай Беларусi ў апавяданнi «Тралялёначка». Вобраз 

Бартка Саска. 

Тэорыя лiтаратуры. Рэалiзм як лiтаратурны напрамак. 

Мастацтва. Скульптура: З.Азгур. Помнiк Францiшку Багушэвiчу 

(Жупраны); К.Асадаў. «Францiшак Багушэвiч» (скульптурны барэльеф). 

Жывапiс: Я.Цiхановiч. «Партрэт Францiшка Багушэвiча». 

Янка Лучына. Верш «Роднай старонцы»; паэма «Паляўнiчыя 

акварэлькi з Палесся» (ва ўрыўках) (1 гадзiна). Звесткi пра жыццё i 

творчасць. Тэма радзiмы ў лiрыцы Янкi Лучыны. «Паляўнiчыя акварэлькi з 

Палесся». Чалавек i прырода – галоўная тэма твора. Паказ беларускага 

народнага характару сродкамi эпiчнай паэзii ў «Паляўнiчых акварэльках з 

Палесся». Вобраз Грышкi. Гуманiстычны пафас твора. Лучына-пейзажыст. 

Пераклiчка з «Запiскамi паляўнiчага» I.С.Тургенева. Янка Лучына i 

Уладзiслаў Сыракомля. Якуб Колас i Максiм Багдановiч пра Янку Лучыну. 

Тарас Шаўчэнка. Вершы «Думка» («Цяжка-цяжка жыць на свеце...»), 

«Садок вiшнёвы каля хаты...» (1 гадзiна). Т.Шаўчэнка i Беларусь. 

Грамадзянскасць паэзii Т.Шаўчэнкi. Патрыятычны пафас, боль за лёс 

роднай зямлi. Сувязь з фальклорам, песеннай творчасцю ўкраiнскага 

народа. 

Мастацтва. Скульптура: В. Лiпаўка. Помнiк Т. Шаўчэнку ў Мiнску. 

Музыка: А.Багатыроў. Змяшаны хор без суправаджэння «Сонца заходзiць»; 

цыкл рамансаў для голасу з фартэпiяна «Пастаўлю хату», «I шырокую 

далiну», «Агнi гараць», «Ад сяла да сяла» (з паэмы «Гайдамакi»), «Вiшнёвы 

садок каля дома». 

  

ШЛЯХI РАЗВIЦЦЯ БЕЛАРУСКАЙ ЛIТАРАТУРЫ ПЕРШАЙ ПАЛОВЫ 

ХХ СТ. (70 гадзiны) 

  

Беларуская лiтаратура пачатку XX стагоддзя (1 гадзiна). Агульная 

характарыстыка беларускай лiтаратуры пачатку ХХ ст. Роля газет «Наша 

доля», «Наша нiва» ў гiсторыi айчыннай культуры i мастацтва слова. 

Фармiраванне класiчных асноў беларускай лiтаратуры. Праявы мадэрнiзму 

ў беларускай лiтаратуры. Прыход у лiтаратуру Янкi Купалы, Якуба Коласа, 

Максiма Багдановiча, Цёткi, Алеся Гаруна, Максiма Гарэцкага, Вацлава 

Ластоўскага, Каруся Каганца, Ядвiгiна Ш. i iншых аўтараў. Станаўленне 

беларускага прафесiйнага тэатра. Дыскусiя на старонках газеты «Наша 

нiва» ў 1913 годзе пра шляхi развiцця беларускай лiтаратуры. 

Цётка. Вершы «Мае думкi», «Вера беларуса», «Мора», апавяданне 

«Асеннiя лiсты» (2 гадзiны). Звесткi пра жыццё i творчасць. Патрыятычны 

змест лiрыкi Цёткi, паэтызацыя непаўторнасцi i хараства Бацькаўшчыны. 

Асноўныя матывы i пафас вершаў, iх рамантычна-сiмвалiчная вобразнасць. 

Яскравасць паэтычнага стылю: рытмiка, iнтанацыя, гукапiс, тропы, 

мастацкая дэталь, паэтычны сiнтаксiс. Лiрызм, фiласафiчнасць празаiчных 

твораў. Iдэйны змест апавядання «Асеннiя лiсты». 

Мастацтва. Скульптура: А.Заспiцкi. Помнiк Цётцы ў г. п. Астрына; 

А.Лiпень. Помнiк Цётцы ў Шчучыне. Жывапiс: М.Купава. «Алаiза 

Пашкевiч (Цётка)»; I.Пратасеня. «Думы Цёткi»; Ф.Янушкевiч. «Роздум. 

А.Пашкевiч (Цётка)»; Л.Шчамялёў. «Родны край». Музыка: I.Лучанок. 

«Кася», «Як Лiлея на Дунаi»; Ю.Семяняка. «Люблю мой сад...»; 

Д.Смольскi. «Арлы-браццi», «Вера беларуса», «Скрыпка». 

Ядвiгiн Ш. Апавяданне «Дуб-дзядуля» (1 гадзiна). Звесткi пра жыццё i 

творчасць. Увага да праблем чалавечага быцця, сэнсу i каштоўнасцi 

чалавечага iснавання. Фiласофскi сэнс твора «Дуб-дзядуля». Лiрызм i 

псiхалагiзм апавядання. Прытчавая аснова. Адметнасць творчай манеры 

Ядвiгiна Ш. 

Мастацтва. Жывапiс: А. Крывенка. «Пiсьменнiк, грамадскi i палiтычны 

дзеяч Ядвiгiн Ш. (Лявiцкi Антон Iванавiч)». 

Янка Купала. Драма «Раскiданае гняздо» (3 гадзiны). Звесткi пра жыццё 

i творчасць (з абагульненнем раней вывучанага). «Раскiданае гняздо». 

Сацыяльна-фiласофскi, гуманiстычны пафас i змест п’есы. Асноўныя 

сюжэтныя лiнii. Жанравыя асаблiвасцi, кампазiцыя, развiццё канфлiкту. 

Галоўныя героi, матывы iх паводзiн. Пошукi маладым пакаленнем 

рэальных шляхоў вызвалення Бацькаўшчыны. Праўда Сымона i праўда 

Зоськi. Вобраз Старца як выразнiка народнай маралi. Вобраз Незнаёмага ў 

сiстэме дзеючых асоб п’есы. Iдэйны сэнс Вялiкага сходу. Рэалiзм твора, 

сiмвалiчнасць яго назвы. Сцэнiчнае ўвасабленне п’есы. Значэнне творчасцi 

Янкi Купалы ў беларускай лiтаратуры. 

Мастацтва. Скульптура: А.Анiкейчык. Помнiк Янку Купалу ў Ляўках; 

кампазiцыя «Малады Купала» ў Акопах (скульптары А.Заспiцкi i 

Г.Мурамцаў, архiтэктар Ю.Казакоў). Жывапiс: Д.Полазаў. «Партрэт Янкi 

Купалы». Тэатральнае мастацтва: спектакль «Раскiданае гняздо» 

(Нацыянальны дзяржаўны акадэмiчны драматычны тэатр iмя М.Горкага; 

рэжысёр Б.Луцэнка). Кiнамастацтва: «Раскiданае гняздо» (рэжысёр 

Б.Луцэнка). 

Якуб Колас. Трылогiя «На ростанях» (частка першая «У палескай 

глушы»); паэма «Сымон-музыка» (7 гадзiн). Звесткi пра жыццё i творчасць 

(з абагульненнем раней вывучанага). Трылогiя «На ростанях». Гiсторыя 

напiсання i праблематыка, аўтабiяграфiзм твора, яго сюжэтныя i 

кампазiцыйныя асаблiвасцi. Жанравая спецыфiка аповесцi «У палескай 

глушы». Прататыпы галоўных герояў. Вобраз Андрэя Лабановiча – 

беларускага iнтэлiгента, шукальнiка iсцiны, сэнсу жыцця. Народ i 

iнтэлiгенцыя ў творы. Жаночыя вобразы. Майстэрства Коласа-празаiка: 

псiхалагiзм, багацце мовы, мастацкая дэталiзацыя. «Палескi каларыт» 

твора. Паэма «Сымон-музыка». Творчая гiсторыя. Сiстэма вобразаў. 

Праблема мастака i мастацтва ў творы. Адметнасць кампазiцыi. Устаўныя 

элементы, лiрычныя адступленнi i iх значэнне ў раскрыццi iдэйнага зместу 

твора. Роля прысвячэння. Месца i значэнне творчасцi Якуба Коласа ў 

беларускай лiтаратуры. 

Мастацтва. Жывапiс: Я.Кругер. «Партрэт Якуба Коласа». Музыка: 

I.Лучанок. «Роднаму краю»; У.Мулявiн. «Каханне». Кiнамастацтва: 

«Першыя выпрабаваннi» (рэжысёр У.Корш-Саблiн). 

Максiм Багдановiч. Вершы «Песняру», «Кнiга», «Летапiсец», «Мяжы», 

«Я хацеў бы спаткацца з Вамi на вулiцы...»; «Страцiм-лебедзь» (4 гадзiны). 

Звесткi пра жыццё i творчасць (з абагульненнем раней вывучанага). 

Погляды М.Багдановiча на прызначэнне паэта ў грамадстве. Зварот да 

культурна-гiстарычнай спадчыны Беларусi. Скiраванасць да 

агульначалавечай праблематыкi. Багацце духоўнага свету лiрычнага героя. 

Рытмiчная разнастайнасць i меладычнасць верша. Сувязь творчасцi 

М.Багдановiча з класiчнай спадчынай i сусветнай паэзiяй. «Страцiм-

лебедзь». Сiнтэтычнасць жанру. Паэтычная iнтэрпрэтацыя сюжэта пра 

Сусветны патоп. Сiмвалiчны вобраз Страцiм-лебедзя. Гармонiя зместу i 

формы ў творы. 

Тэорыя лiтаратуры. Верлiбр. 

Мастацтва. Скульптура: Л.Гумiлеўскi. «Максiм Багдановiч»; 

В.Янушкевiч. «Зорка Максiма Багдановiча» (бронза). Жывапiс: I.Рэй. 

«Шлях паэта». Музыка: песнi i рамансы на словы паэта (кампазiтары 

Л.Абiлiёвiч, М.Аладаў, А.Багатыроў, У.Мулявiн, I.Палiвода, А.Туранкоў, 

Э.Тырманд). 

Алесь Гарун. Вершы «Ты, мой брат, каго зваць Беларусам...», «Iдуць 

гады» (1 гадзiна). Звесткi пра жыццё i творчасць. Вызваленча-

патрыятычныя матывы, агульначалавечыя каштоўнасцi ў вершы «Ты, мой 

брат, каго зваць Беларусам...». Абвостранае пачуццё любовi да радзiмы. 

Праблемы сэнсу жыцця, прызначэння чалавека («Iдуць гады»). 

Беларуская лiтаратура 1920-х – 1930-х гадоў: агляд (1 гадзiна). 

Актывiзацыя лiтаратурна-грамадскага руху i культурнага будаўнiцтва ў 

1920-я гады. Лiтаратурныя аб’яднаннi «Маладняк», «Узвышша», 

«Полымя», БелАПП, iх роля ў гiсторыi айчыннага пiсьменства. Творчыя 

здабыткi i пошукi ў лiтаратуры 1920-х гадоў i iх спад у 1930-я гады пад 

уплывам iдэалагiзацыi лiтаратурнага жыцця i тэорыi бесканфлiктнасцi. 

Становiшча, у якiм апынулiся беларускiя пiсьменнiкi ў 1930-я гады. 

Лiтаратура Заходняй Беларусi, яе сувязь з агульнанацыянальнай 

лiтаратурай (Уладзiмiр Жылка, Максiм Танк, Мiхась Машара, Валянцiн 

Таўлай, Мiхась Васiлёк i iншыя пiсьменнiкi) (1 гадзiна). 

Мастацтва. Скульптура: А.Грубэ. «Трактарыстка», «Беларус»; 

А.Арлоў. «Пагранiчнiк i калгаснiца». Жывапiс: I.Ахрэмчык. «Падпiсанне 

Манiфеста аб утварэннi БССР»; М.Фiлiповiч. «На Купалле», «Стары 

беларус з люлькай»; В.Бялынiцкi-Бiруля. «Пачатак вясны». Музыка: опера 

«У пушчах Палесся» А.Багатырова. 

Максiм Гарэцкi. Апавяданне «Лiтоўскi хутарок»; аповесць «Дзве 

душы» (4 гадзiны). Звесткi пра жыццё i творчасць (з абагульненнем раней 

вывучанага). «Лiтоўскi хутарок». Аўтабiяграфiчнасць апавядання. Трагiзм 

лёсу герояў. Антываенная скiраванасць твора. Чалавек i абставiны ў творы. 

«Дзве душы». Глыбокi аналiз рэчаiснасцi ў спалучэннi з раскрыццём 

унутранага свету асобы. Вобраз Iгната Абдзiраловiча. Iгнат Абдзiраловiч i 

Васiль: шляхi ўзаемадзеяння. Героi-адраджэнцы: Iрына Сакавiчанка, 

Мiкола Канцавы, Сухавей. Адсутнасць маральных арыенцiраў у Гаршка i 

Гарэлiка. Жанравыя адметнасцi аповесцi. 

Тэорыя лiтаратуры. Аўтабiяграфiзм i дакументалiзм у лiтаратуры. 

Мастацтва. Скульптура: М.Рыжанкоў. Помнiк М.Гарэцкаму ў Мiнску. 

Кiнамастацтва: «Максiм Гарэцкi. Прысады жыцця» (рэжысёр I.Калоўскi). 

Змiтрок Бядуля. Абразкi, лiрычныя мiнiяцюры «Плач пралескаў», 

«Нiбы рупны араты...»; апавяданне «Бондар» (2 гадзiны). Звесткi пра жыццё 

i творчасць. Абразкi i лiрычныя мiнiяцюры. Рамантычная настраёвасць 

твораў, захапленне прыгажосцю роднага краю, спалучаныя з рэалiстычным 

адлюстраваннем жыцця. Лiрычны герой-рамантык – асоба ўзвышаная, 

духоўна багатая. Пошукi сэнсу жыцця, адказаў на пытаннi пра прызначэнне 

чалавека; паяднанасць чалавека з прыродай, роднай зямлёй. Асаблiвасцi 

жанру: вобразная асацыятыўнасць, метафарычнасць, адметнасцi формы, 

рытмiка-iнтанацыйнага ладу. «Бондар». Асэнсаванне праблемы мастака i 

мастацтва. Вобраз майстра-працаўнiка. Асуджэнне эстэтычнай 

неразвiтасцi, чэрствасцi i абыякавасцi. Мастацкiя адметнасцi твора: 

сцiсласць, драматызм, псiхалагiзм. 

Уладзiмiр Дубоўка. Вершы «О Беларусь, мая шыпшына», «Залатая 

асенняя ранiца...», «Родная мова, цудоўная мова!», «Цягнiк спяшаўся» (1 

гадзiна). Звесткi пра жыццё i творчасць. Асноўныя матывы лiрыкi. 

Паэтызацыя красы прыроды, кахання. Высокая культура верша, лiрызм, 

асацыятыўная вобразнасць, багацце жанравых форм. Традыцыi фальклору 

ў лiрыцы, уздзеянне паэзii Янкi Купалы, Якуба Коласа, Максiма 

Багдановiча на творчасць У.Дубоўкi. 

Тэорыя лiтаратуры. Паэтычныя тропы (паглыбленне паняцця). 

Метанiмiя, сiнекдаха, гiпербала, эўфемiзм. 

Мастацтва. Музыка: М.Шчаглоў-Кулiковiч. «О Беларусь, мая 

шыпшына»; М.Равенскi. «На прасторах сiнiх», «Лiпнёвы гiмн». Жывапiс: 

П.Драчоў. Iлюстрацыi да выдання (Дубоўка, У. Выбраныя творы: у 2 т. – 

Мiнск, 1965). 

Гiём Апалiнэр. Вершы «Мост Мiрабо», «Цень» (1 гадзiна). Iдэйна-

эстэтычныя пошукi паэта. Спецыфiка адлюстравання пачуццяў чалавека ў 

паэзii Гiёма Апалiнэра. Крызiс гуманiзму пасля Першай сусветнай вайны. 

Уладзiмiр Жылка. Вершы «Меч», «Палiмпсест», «Мы любiм дзiўныя 

паданнi», «Беларусь», «Максiм Багдановiч» (2 гадзiны). Звесткi пра жыццё 

i творчасць. Традыцыi еўрапейскага рамантызму ў паэзii Уладзiмiра Жылкi. 

Грамадзянскiя i патрыятычныя матывы лiрыкi. Карцiны гiстарычнага 

мiнулага i заклiк да абуджэння народа. Вобраз лiрычнага героя – 

рамантыка-максiмалiста, змагара за свабоду Радзiмы. Сiмволiка твораў. 

Арыентацыя паэзii Уладзiмiра Жылкi на традыцыi фiласофскай лiрыкi 

Максiма Багдановiча. Багацце i дасканаласць жанравых форм. 

Язэп Пушча. Вершы «Ранiцу шчэбет пiльнуе...», «Светлых дзён 

хараство», «Каплi вады», «Лiсты да сабакi», «Лета» (2 гадзiны). Звесткi пра 

жыццё i творчасць. Агульная iдэйна-пафасная эвалюцыя лiрыкi паэта: ад 

радаснага захаплення жыццём да адчування трагiчнага надлому, 

ураўнаважана-светлага адчування прыгажосцi, пошуку гармонii 

рэчаiснасцi. Язэп Пушча – майстар пейзажнай лiрыкi. Тэма паэта i паэзii i 

яе iнтэрпрэтацыя. Сiмволiка i яе змест у творчасцi паэта. 

Кандрат Крапiва. Байкi «Дзед i баба», «Саманадзейны конь»; камедыя 

«Хто смяецца апошнiм» (4 гадзiны). Звесткi пра жыццё i творчасць (з 

абагульненнем раней вывучанага). Байкi. Выкрыццё бескультур’я, 

амаральнасцi, некампетэнтнасцi, бяздушнага стаўлення да сумленных 

працаўнiкоў, высмейванне самаўпэўненасцi, нахабства, падхалiмства i 

iншых чалавечых заган. 

«Хто смяецца апошнiм». Час напiсання твора. Актуальнасць праблем, 

узнятых у камедыi. Канфлiкт у п’есе. Маштабнасць сатырычных вобразаў 

Гарлахвацкага i Зёлкiна. Эвалюцыя характару Тулягi. Вобразы – носьбiты 

аўтарскай пазiцыi: Чарнавус, Левановiч, Вера. Мова персанажаў як сродак 

раскрыцця iх характараў. Сцэнiчнае жыццё камедыi. Значэнне творчасцi 

Кандрата Крапiвы ў развiццi беларускай лiтаратуры. 

Тэорыя лiтаратуры. Сатырычная камедыя. Канфлiкт у драматычным 

творы. 

Мастацтва. Кiнамастацтва: «Кандрат Крапiва» (рэжысёр М.Купеева); 

«Загадкi дзеда Кандрата» (рэжысёр А.Леўчык); «Хто смяецца апошнiм» 

(рэжысёр У.Корш-Саблiн). Жывапiс: А.Александровiч. Iлюстрацыi да баек. 

Андрэй Мрый. Раман «Запiскi Самсона Самасуя» (2 гадзiны). Звесткi 

пра жыццё i творчасць. Раман «Запiскi Самсона Самасуя» – твор пра 

анамалii грамадскага жыцця сярэдзiны 1920-х гадоў. Рэальная аснова твора. 

Увасабленне тыповых рыс кар’ерызму, эгаiзму, бюракратызму, 

падхалiмства, прыстасавальнiцтва. Сатырыка-гумарыстычныя сродкi 

выкрыцця самасуеўшчыны. 

Тэорыя лiтаратуры. Сатырычны раман. 

Мастацтва. Кiнамастацтва: тэлефiльм «Пратарчака жыцця, або Запiскi 

Самсона Самасуя» (рэжысёр У.Арлоў). 

Мiхась Зарэцкi. Апавяданнi «Дзiўная», «Кветка пажоўклая» (2 

гадзiны). Звесткi пра жыццё i творчасць. Адлюстраванне складанага 

працэсу нараджэння новага ў жыццi, фармiравання людзей з новым 

светапоглядам у апавяданнi «Дзiўная». Драматызм лёсу Шумавай. 

Маральная праблематыка, асэнсаванне вечнага i часовага ў творы. «Кветка 

пажоўклая». Паказ маральнай дэградацыi Марыны Гарновай. Трагiчны 

фiнал апавядання. Псiхалагiзм, вастрыня канфлiкту ў творы. М.Зарэцкi – 

майстар вострага сюжэта, мастацкай дэталi, глыбокi псiхолаг. 

Тэорыя лiтаратуры. Псiхалагiзм у мастацкiм творы (паглыбленне 

паняцця). 

Стэфан Цвейг. Навела «Нябачная калекцыя» (1 гадзiна). Творчая 

спадчына сусветна вядомага аўстрыйскага пiсьменнiка. Стэфан Цвейг – 

навелiст. Рэалiстычныя традыцыi ў навеле «Нябачная калекцыя». 

Адлюстраванне жорсткiх жыццёвых рэалiй i высокага мастацтва. Праблема 

сапраўдных i ўяўных каштоўнасцей. «Выратавальны падман» героя-

апавядальнiка. Псiхалагiзм у абмалёўцы герояў твора. 

Тэорыя лiтаратуры. Навела (паглыбленне паняцця). 

Беларуская лiтаратура перыяду Вялiкай Айчыннай вайны (1941–1945). 

Агляд (1 гадзiна). Антываенны пафас i вызваленчыя матывы беларускай 

лiтаратуры. Тэма Радзiмы, яе будучынi. Паказ суровай праўды вайны, 

услаўленне мужнасцi i гераiзму народа-змагара, асуджэнне здрады Радзiме. 

Адлюстраванне трагедыi чалавека на вайне. Адметнасць творчасцi 

беларускiх пiсьменнiкаў у гады вайны: перавага лiрыкi, публiцыстыкi, 

сатыры. Пiсьменнiкi – удзельнiкi Вялiкай Айчыннай вайны: А.Куляшоў, 

П.Панчанка, Я.Брыль, К.Кiрэенка, А.Вялюгiн, М.Аўрамчык, А.Астрэйка, 

А.Бялевiч, У.Карпаў, М.Сурначоў i iншыя аўтары. Патрыятычная 

публiцыстыка. 

Мастацтва. Скульптура: М.Кандрацьеў. «Загiнуўшых чакаюць вечна 

(удовы вайны)». Жывапiс: В.Грамыка. «Балада пра ваенную маладосць»; 

М.Савiцкi. «Партызанская мадонна»; М.Тарасiкаў. «Брацкiя магiлы». 

Музыка: I.Лучанок. «Ёсць у горада слава гордая» (словы А.Вярцiнскага). 

Героiка-патрыятычны пафас ваеннай лiрыкi (5 гадзiн). 

Пятрусь Броўка. Вершы «Спатканне» («Мне ўсё дорага тут...»), «Родны 

край». Звесткi пра жыццё i творчасць (з абагульненнем раней вывучанага). 

Лiрыка. Агляд творчасцi П.Броўкi перыяду Вялiкай Айчыннай вайны. 

Патрыятычны i грамадзянскi пафас твораў паэта. Выяўленне палымянай 

веры ў перамогу. 

Мастацтва. Музыка: У.Мулявiн. Песня «Александрына» (словы 

П.Броўкi). Жывапiс: У.Гардзеенка. «Думы пра былое (П.Броўка)»; С.Герус. 

«Партрэт Петруся Броўкi»; I.Пратасеня. «Партрэт П.Броўкi». 

Аркадзь Куляшоў. Звесткi пра жыццё i творчасць (з абагульненнем 

раней вывучанага). Ваенная лiрыка А. Куляшова. Суровая праўда ў паказе 

народнага подзвiгу. Трагiчнае i лiрычнае, фальклорныя матывы ў баладзе 

«Над брацкай магiлай». «Сцяг брыгады». Адлюстраванне падзей пачатку 

Вялiкай Айчыннай вайны ў творы. Мастацкае ўвасабленне тэмы вернасцi 

воiнскаму сцягу. Вобразы Алеся Рыбкi, Мiкiты Ворчака i камiсара 

Заруднага. Патрыятычны пафас твора. Жанравая i стылявая адметнасць 

паэмы. 

Максiм Танк. Вершы «Родная мова», «Рэквiем». Звесткi пра жыццё i 

творчасць (з абагульненнем раней вывучанага). Адметнасць лiрыкi 

перыяду Вялiкай Айчыннай вайны. Сцвярджэнне нязломнай духоўнай сiлы 

беларускага народа. 

Кузьма Чорны. Апавяданне «Макаркавых Волька»; раман «Пошукi 

будучынi» (5 гадзiн). Звесткi пра жыццё i творчасць (з абагульненнем раней 

вывучанага). «Макаркавых Волька». Канкрэтна-гiстарычны змест твора. 

Адлюстраванне характэрнай для 1930-х гадоў атмасферы падазронасцi, 

недаверу. Супрацьпастаўленне гуманiстычнай жыццёвай пазiцыi Волькi i 

агiднай паклёпнiцкай пазiцыi Сафрона Дзядзюлi. Асуджэнне ў апавяданнi 

праяў шальмавання i прынiжэння чалавечай годнасцi. Пазачасавае значэнне 

праблем, узнятых у творы. 

«Пошукi будучынi» – буйны эпiчны твор часоў вайны. Сацыяльна-

фiласофскi змест рамана. Асаблiвасцi сюжэтна-кампазiцыйнай будовы 

твора. Драматычны лёс ахвяр Першай i Другой сусветных войнаў. 

Аўтарская канцэпцыя будучынi беларускага народа. Няздзейсненыя мары 

старэйшага пакалення (Нявады, Сымона Ракуцькi). Тэма «скрадзенага 

дзяцiнства». Выкрыццё iдэалогii фашызму. Асуджэнне авантурысцкiх 

планаў графа Палiводскага i Густава Шрэдэра – новых прэтэндэнтаў на 

панаванне ва ўмовах акупацыi. Антываенны пафас рамана. Кузьма Чорны 

– майстар мастацкай дэталi, партрэтнай i моўнай характарыстыкi, 

пейзажнай i бытавой замалёўкi, разгалiнаванага сюжэта. Стылявыя 

адметнасцi творчасцi i псiхалагiзм у прозе Кузьмы Чорнага. 

Тэорыя лiтаратуры. Жанр рамана (паглыбленне паняцця). 

Мастацтва. Скульптура: З.Азгур. «Пiсьменнiк Кузьма Чорны». 

Жывапiс: I.Ахрэмчык. «Партрэт К.Чорнага». 

Андрэ Маруа. Навела «Пакаранне золатам» (1 гадзiна). Паказ згубнай 

улады золата ў навеле. Трагiкамiчнае становiшча багатага ранцье Борака i 

яго жонкi, запалоханых магчымасцю страцiць свой капiтал. Псiхалагiчная 

матывiроўка паводзiн герояў навелы. 

Беларуская лiтаратура пасляваенных дзесяцiгоддзяў (1945–1965) 

(1 гадзiна). Патрыятычны i жыццесцвярджальны пафас творчасцi, 

абумоўлены заканчэннем вайны, мiрным будаўнiцтвам. Тэмы вайны i 

адраджэння мiрнага жыцця як цэнтральныя ў лiтаратуры. Вяртанне да 

класiчных традыцый рэалiстычнага мастацтва (проза I.Мележа, В.Быкава, 

Я.Брыля, А.Кулакоўскага, паэзiя А.Вялюгiна, А.Пысiна, М.Аўрамчыка, 

К.Кiрэенкi, А.Вярцiнскага, драматургiя К.Губарэвiча, А.Макаёнка). 

Здабыткi ў жанры паэмы (6 гадзiн). 

Максiм Танк. Паэма «Люцыян Таполя». Праблема мастака i мастацтва 

ў паэме. Увасабленне таленавiтасцi народа ў вобразе Люцыяна Таполi. 

Спалучэнне эпiчнага i лiрычнага пачаткаў у творы. Выкарыстанне сродкаў 

паэтызацыi i гратэску ў паэме. Тыпалагiчная блiзкасць героя паэмы 

Максiма Танка да купалаўскага Гусляра. 

Пятрусь Броўка. Паэма «Голас сэрца». Матывы сыноўняга болю i бяды 

ў паэме. Спалучэнне лiрычнага i публiцыстычнага пачаткаў. Вобраз мацi-

паланянкi. Антываенны i гуманiстычны пафас твора. 

Аркадзь Куляшоў. Паэма «Маналог». Матывы памяцi, вернасцi 

сяброўству, iдэалам маладосцi. 

Пiмен Панчанка. Вершы «Герой», «Толькi лiсцем рабiн шалахнi...», 

«Родная мова», «Спарышы», «Той дзень прапаў i страчаны навекi...», 

«Крык сойкi», «Мала сказаць: ненавiджу...» (3 гадзiны). Звесткi пра жыццё 

i творчасць. Патрыятычны пафас ваеннай паэзii П.Панчанкi. Гераiчнае i 

трагiчнае ў вершы «Герой». Роздум пра лёс нацыянальнай мовы, сэнс 

жыцця, адносiны памiж людзьмi i наваколлем. Спавядальны характар, 

адкрытасць, шчырасць лiрычнага пачуцця. Публiцыстычная завостранасць 

твораў, разнастайнасць рытмiка-iнтанацыйнага малюнка, багацце сродкаў 

мастацкага выяўлення. 

Мастацтва. Музыка: В.Iваноў. «Тапалiны звон» (словы Пiмена 

Панчанкi). Жывапiс: Я.Батальёнак. «Далягляды»; М.Будавей. «Партрэт 

Пiмена Панчанкi»; С.Каткоў. «На Бярэзiне»; В.Шкаруба. «Свiтанак». 

Iван Мележ. Раманы «Людзi на балоце», «Подых навальнiцы» 

(6 гадзiн). Звесткi пра жыццё i творчасць. «Людзi на балоце», «Подых 

навальнiцы». Творчая гiсторыя, тэматыка i праблематыка «Палескай 

хронiкi». Жанрава-кампазiцыйная цэласнасць твора. Нацыянальныя 

характары ў рамане. Майстэрства раскрыцця ўнутранага свету галоўных 

герояў – Васiля Дзятла i Ганны Чарнушкi. Настойлiвае iмкненне Васiля да 

самасцвярджэння i незалежнасцi, яго сцiпласць, цярплiвасць, працавiтасць, 

разгубленасць у складаных жыццёвых абставiнах. Драматычны лёс Ганны. 

Нетрадыцыйны падыход аўтара да раскрыцця псiхалогii заможных сялян. 

Драматызм становiшча Глушака ў час калектывiзацыi. Вобразы Апейкi, 

Башлыкова, Харчава, Мiканора. Чалавек i прырода ў творы. Паэтызацыя 

сялянскай працы. Псiхалагiчнае майстэрства Мележа-празаiка. Роля 

ўнутранага маналогу, няўласна-простай мовы, мовы герояў (палескага 

дыялекту) у раскрыццi характараў. Нацыянальная самабытнасць творчасцi 

Iвана Мележа i яе агульначалавечая значнасць. 

Мастацтва. Жывапiс: Г. Вашчанка. «Маё Палессе»; А. Гараўскi. 

«Пiнскiя балоты»; Ю.Зайцаў. «Людзi Палесся»; Н.Шчасная. «Партрэт Iвана 

Мележа». Выяўленчае мастацтва: Л.Талбузiн. Медаль «Iван Мележ». 

Кiнамастацтва: кiнафiльм «Людзi на балоце» (рэжысёр В.Тураў); 

тэлеспектакль «Завеi, снежань...» (рэжысёр У.Забэла). 

  

Паўтарэнне i падагульненне вывучанага за год (1 гадзiна) 

  

Спiс твораў для завучвання на памяць 

  

Алесь Гарун. «Ты, мой брат, каго зваць Беларусам...». 

Максiм Багдановiч. «Я хацеў бы спаткацца з Вамi на вулiцы...». 

Уладзiмiр Дубоўка. «Родная мова, цудоўная мова...». 

Пiмен Панчанка. «Герой». 

Iван Мележ. Урывак з рамана «Людзi на балоце» (ад слоў «Як тая 

рабiна, цвiла ў гэтае лета Ганна...» i да слоў «...так i вiдаць – маладосць, сiла 

ў кожнай жылачцы!»). 

  

Спiс твораў для дадатковага чытання 

  

Максiм Гарэцкi. «На iмперыялiстычнай вайне». 

Анатоль Грачанiкаў. Зборнiк «Палессе». 

Леанiд Дайнека. «След ваўкалака». 

Вацлаў Ластоўскi. «Князёўна Рагнеда», «Усяслаў», «Вiтаўт i Ягайла». 

Уладзiмiр Дубоўка. Пераклады санетаў У.Шэкспiра. 

Уладзiмiр Жылка. «Хараство», «Няма збавення». 

Мiхась Зарэцкi. «Вязьмо». 

Зборнiк «Iскры Вечнага агню» (уклад. А. Васiлевiч i iншыя аўтары). 

Лукаш Калюга. Апавяданні. 

Казiмiр Камейша. 2-3 вершы са зборнiка «Курганны звон» (з серыi 

«Дзецi вайны»). 

Тодар Кляшторны. Вершы са зборнiка «Кляновыя завеi». 

Якуб Колас. «У глыбi Палесся», «На ростанях» (2-я i 3-я кнiгi трылогii 

«На ростанях»). 

Шарль дэ Кастэр. «Легенда пра Цiля Уленшпiгеля». 

Кандрат Крапiва.»Мiлы чалавек». 

Мiхась Лынькоў. Апавяданнi. 

Алесь Марцiновiч. Зборнiк «Хто мы, адкуль мы...». 

Мiхась Пазнякоў. «Хлеб для партызанаў». 

Сiмяон Полацкi. «Пралог да прападобнай мацi Ефрасiннi». 

Язэп Пушча. Вершы са зборнiка «Днi вясны». 

Райнер Марыя Рыльке. «Паэт», «Сёмая элегiя». 

Уiльям Фолкнер. «Пах вербены». 

Эрнэст Хэмiнгуэй. «Бывай, зброя!». 

Мiкалай Чаргiнец. «Вам – заданне» (пераклад А. Марцiновiча). 

Мiхась Чарот. Вершы. 

Ян Чачот. «Наваградскi замак». 

Кузьма Чорны. «Зямля». 

  

Асноўныя патрабаваннi да вынiкаў вучэбнай дзейнасцi вучняў Х класа 

  

Ведаць: 

аўтараў, назвы i змест праграмных твораў; 

этапы развiцця беларускай лiтаратуры; 

асноўныя эпохi i напрамкi развiцця лiтаратуры; 



18 

 

асноўныя звесткi пра жыццёвы i творчы шлях пiсьменнiкаў; 

выяўленчыя сродкi мастацкай выразнасцi мовы; 

звесткi па тэорыi лiтаратуры, неабходныя для аналiзу мастацкага твора; 

творы для завучвання на памяць; 

умець: 

выразна, у патрэбным тэмпе чытаць уголас лiтаратурны твор з улiкам 

родавых, жанравых i стылявых адметнасцей на аснове самастойнай 

iнтэрпрэтацыi аўтарскай пазiцыi; 

вызначаць тэматыку, праблематыку лiтаратурнага твора; 

характарызаваць лiтаратурнага героя; 

аналiзаваць прыёмы раскрыцця характару ў мастацкiм творы; 

выяўляць аўтарскую пазiцыю; 

выяўляць асноўныя адметнасцi стылю (творчай iндывiдуальнасцi) 

пiсьменнiка; 

аналiзаваць i iнтэрпрэтаваць мастацкi твор, выкарыстоўваючы звесткi 

па гiсторыi i тэорыi лiтаратуры; 

самастойна ацэньваць вывучаныя творы з улiкам iх мастацкай 

спецыфiкi i абгрунтоўваць гэту ацэнку; 

суадносiць мастацкую лiтаратуру з грамадскiм i культурным жыццём, 

раскрываць канкрэтна-гiстарычны i агульначалавечы змест вывучаных 

лiтаратурных твораў; 

весцi дыялог па прачытаных творах, улiчваць чужы пункт гледжання 

на твор i аргументавана адстойваць сваё меркаванне; 

рыхтаваць разгорнуты адказ на праблемнае пытанне; 

даваць водгук на самастойна прачытаны лiтаратурны твор i на творы 

iншых вiдаў мастацтва, выказваючы свае адносiны да герояў i падзей; 

самастойна пiсаць сачыненне на прапанаваную тэму; 

рыхтаваць паведамленне, рэферат i iншыя вiды работ; 

складаць план i канспект лiтаратурна-крытычнага артыкула; 

карыстацца рознага роду даведачна-iнфармацыйнымi крынiцамi; 

валодаць: 

гiсторыка- i тэарэтыка-лiтаратурнымi ведамi як iнструментам 

паглыбленага аналiзу мастацкага твора; 

навыкамi абагульнення, сiстэматызацыi i супастаўлення вывучанага, 

выяўлення адметных рыс характару герояў, тыповага ў iх паводзiнах, 

стаўленнi да жыцця; 

уменнямi i навыкамi вуснага i пiсьмовага маўлення, лагiчнага 

выказвання думак, дастатковым запасам маўленчых сродкаў; 

навыкамi параўнання лiтаратурных твораў з творамi музыкi, жывапiсу, 

скульптуры, тэатра, тэле- i кiнамастацтва; 

рознымi вiдамi лiтаратурна-творчай дзейнасцi (напiсанне сачынення, 

даклада, рэферата, водгуку, рэцэнзii); 

навыкамi работы з навукова-крытычнай i даведачнай лiтаратурай па 

пэўнай тэме (лiтаратурна-крытычныя артыкулы, слоўнiкi, даведнiкi, 

энцыклапедыi, iнтэрнэт-рэсурсы); 

вопытам мастацка-творчага характару (мастацкiя замалёўкi, 

апавяданнi, нарысы, эсэ, вершы). 

  

ХI клас 

  

Усяго 102 гадзiны: 

на вывучэнне твораў – 87 гадзiн; 

на навучальныя сачыненнi – 4 гадзiны; 

на кантрольнае сачыненне – 8 гадзiн; 

на ўрокi па творах для дадатковага чытання – 2 гадзiны; 

рэзерв вучэбнага часу – 1 гадзiна. 

  

БЕЛАРУСКАЯ ЛIТАРАТУРА ПЕРЫЯДУ 1960-х – ПАЧАТКУ 1990-х 

ГАДОЎ (67 гадзiн) 

  

Развiццё беларускай лiтаратуры ў 1960-х – пачатку 1990-х гадоў. Агляд 

(2 гадзiны). Лiтаратура ва ўмовах новай грамадскай сiтуацыi. Значнасць 

гiсторыка-сацыяльных пераўтварэнняў. Пашырэнне сферы мастацкага 

асэнсавання рэчаiснасцi. Жанравыя i тэматычныя пошукi лiтаратуры, 

паглыбленне яе чалавеказнаўчага i гуманiстычнага зместу. Узмацненне 

аналiтызму ў даследаваннi мiнулага i сучаснасцi. Антываенны пафас 

творчасцi пiсьменнiкаў фiлалагiчнага пакалення. 

Узбагачэнне светабачання беларускiх паэтаў, iх жанравыя i стылявыя 

пошукi (Максiм Танк, Пiмен Панчанка, Аркадзь Куляшоў, Анатоль 

Вярцiнскi, Яўгенiя Янiшчыц, Нiна Мацяш, Раiса Баравiкова, Генадзь 

Пашкоў, Казiмiр Камейша, Васiль Зуёнак, Раiса Баравiкова, Пятрусь 

Макаль i iншыя паэты). Грамадзянскасць i маральна-этычная скiраванасць 

пафасу паэтычнай творчасцi. Павышаная цiкавасць да фiласофскiх 

праблем, складаных пытанняў чалавечага жыцця. 

Тэматыка, праблематыка i жанравая разнастайнасць беларускай прозы 

(Васiль Быкаў, Iван Мележ, Уладзiмiр Караткевiч, Iван Навуменка, Мiхась 

Стральцоў, Вiктар Казько, Вячаслаў Адамчык, Iван Пташнiкаў, Алесь 

Адамовiч, Янка Брыль, Iван Шамякiн, Вiктар Карамазаў, Янка Сiпакоў, 

Алесь Жук, Георгiй Марчук, Генрых Далiдовiч i iншыя мастакi слова). 

Здабыткi ў жанрах драмы i камедыi (п’есы Андрэя Макаёнка, 

Уладзiмiра Караткевiча, Мiколы Матукоўскага, Аляксея Дударава, Георгiя 

Марчука, Анатоля Дзялендзiка i iншых драматургаў). Праблемнасць, 

канфлiктная аснова твораў беларускiх драматургаў. 

Iван Шамякiн. Аповесць «Гандлярка i паэт»; раман «Сэрца на далонi» 

(8 гадзiн). Звесткi пра жыццё i творчасць (з абагульненнем раней 

вывучанага). 

«Гандлярка i паэт». Гiсторыя напiсання аповесцi. Тэма трагiчнага лёсу 

жанчыны на вайне. Вобраз Вольгi Ляновiч. Каханне ў лёсе гераiнi. Вобраз 

Алеся Шпака, яго роля ў духоўным узвышэннi Вольгi Ляновiч. Праблема 

маральнага выбару ў творы. Майстэрства пiсьменнiка ў стварэннi сюжэта, 

псiхалагiчнай абмалёўцы характараў. 

«Сэрца на далонi». Праблематыка рамана. Маральна-этычная сутнасць 

аўтарскай пазiцыi. Рэтраспектыўны зварот да падзей вайны. Вастрыня 

канфлiкту. Прынцыповасць i рашучасць Кiрылы Шыковiча ў выкрыццi 

Гукана. Партызанскае мiнулае Яраша. Вобраз кар’ерыста Гукана. Вобраз 

Зосi Савiч, яе жыццёвы лёс. Маладое пакаленне ў рамане. Няўстойлiвасць 

жыццёвай пазiцыi Славiка Шыковiча. Складаны шлях духоўнага 

станаўлення Тараса. Праблема ўзаемаадносiн бацькоў i дзяцей, 

неабходнасць выхавання маладога пакалення. Сiмволiка назвы твора. 

Значэнне творчасцi Iвана Шамякiна для развiцця беларускай лiтаратуры. 

Мастацтва <2>. Жывапiс: М.Будавей. «Партрэт Iвана Шамякiна»; 

Н.Шчасная. «Снежныя зiмы (партрэт пiсьменнiка Шамякiна)»; 

У.Масленiкаў. «Мае бацькi ў маi 1945 года». Тэатральнае мастацтва: 

спектаклi «Трывожнае шчасце», «Сэрца на далонi», «I змоўклi птушкi» (па 

творах I.Шамякiна). Кiнамастацтва: мастацкiя фiльмы «Гандлярка i паэт» 

(рэжысёр С.Самсонаў), «Вазьму твой боль» (рэжысёр М.Пташук). 

-------------------------------- 

<2> Разгляд твораў рубрыкi «Мастацтва» адбываецца на выбар 

педагагiчнага работнiка i, у першую чаргу, з апорай на вядомае. Яны 

выкарыстоўваюцца ў якасцi iлюстрацыйнага матэрыялу, дадатковыя 

гадзiны на авалоданне iмi не патрабуюцца. 

  

Андрэй Макаёнак. «Зацюканы апостал» (3 гадзiны). Звесткi пра жыццё 

i творчасць драматурга. «Зацюканы апостал». Жанравая адметнасць п’есы. 

Спалучэнне ў творы камiчнага i трагiчнага. Умоўнасць часу i месца 

дзеяння. Характарыстыка персанажаў, iх сiмвалiчнасць i падкрэсленая 

абагульненасць. Маральна-этычны змест камедыi, сцвярджэнне аўтарам 

духоўных агульначалавечых каштоўнасцей. Майстэрства А.Макаёнка ў 

абмалёўцы характараў. 

Тэорыя лiтаратуры. Жанр трагiкамедыi (пачатковае паняцце). Моўная 

характарыстыка персанажаў (паглыбленне паняцця). 

Мастацтва. Жывапiс: М.Будавей. «А.Макаёнак». Тэатральнае 

мастацтва: спектакль «Зацюканы апостал» (рэжысёр Б.Луцэнка). 

Янка Брыль. Апавяданне «Галя»; лiрычныя мiнiяцюры «Загадка», 

«Трохi пра вечнае» (3 гадзiны). Звесткi пра жыццё i творчасць (з 

абагульненнем раней вывучанага). «Галя». Пошукi чалавечага шчасця i 

сэнсу жыцця. Гiсторыя кахання гераiнi. Праблема маральнага выбару i 

адказнасцi чалавека за свае ўчынкi. Спалучэнне лiрычнай усхваляванасцi з 

глыбокiм пранiкненнем у псiхалогiю чалавека. Асаблiвасцi кампазiцыi 

апавядання. Лiрычныя мiнiяцюры. Паэзiя «iмгненняў жыцця». Сродкi 

стварэння мастацкага вобраза ў «малой прозе». Iдэя разнастайнасцi жыцця 

i яго праяў у творчасцi. 

Тэорыя лiтаратуры. Лiрычная проза (паглыбленне паняцця). 

Мастацтва. Жывапiс: М.Будавей. «Партрэт Я.Брыля». 

Васiль Быкаў. Аповесцi «Сотнiкаў», «Абелiск», «Знак бяды» (10 

гадзiн). Звесткi пра жыццё i творчасць. «Сотнiкаў». Праблематыка аповесцi. 

Чалавек перад знiшчальнай сiлай абставiн. Вобразы Сотнiкава i Рыбака ў 

творы. Праблема выбару на вайне. Персанажы другога плана ў аповесцi 

(стараста, Дзёмчыха, Бася), iх мужнасць. Выкрыццё палiцэйскiх – 

прыслужнiкаў немцаў – у творы (Партноў, Стась Гаманюк, Будзiла). 

Мастацкая дасканаласць твора. Яго сюжэт i кампазiцыя. Пейзаж у аповесцi. 

Роля мастацкай дэталi ў абмалёўцы герояў i падзей. «Абелiск». Iдэйна-

мастацкае вырашэнне ў аповесцi праблемы гераiчнага. Вобраз Мароза як 

увасабленне iдэалу настаўнiка i носьбiта духоўных асноў народа. 

Асаблiвасцi кампазiцыйнай будовы твора. Сiмвалiчны сэнс яго назвы. 

«Знак бяды». Актуальнасць маральна-фiласофскай праблематыкi 

аповесцi. Вастрыня трагедыйнага канфлiкту. Маштабнасць характараў 

галоўных герояў – Петрака i Сцепанiды. Зварот аўтара да эпiзодаў 

даваеннага жыцця. Паказ прыслужнiкаў акупацыйнага рэжыму. Глыбокi 

псiхалагiзм аповесцi. Мастацкая сiмволiка твора. Значэнне творчасцi Васiля 

Быкава для развiцця беларускай лiтаратуры. 

Тэорыя лiтаратуры. Вобраз-сiмвал (пачатковае паняцце). Мастацкая 

дэталь (паглыбленне паняцця). Гераiчнае i трагiчнае ў лiтаратуры. 

Мастацтва. Жывапiс: М.Будавей. «Партрэт В.Быкава»; М.Данцыг. 

«Партрэт В.Быкава»; А.Кашкурэвiч. Iлюстрацыi да аповесцей В.Быкава 

«Пайсцi i не вярнуцца», «Яго батальён»; Г.Паплаўскi. Iлюстрацыi да 

аповесцей В.Быкава «Дажыць да свiтання», «Сотнiкаў»; У.Тоўсцiк. 

«Васiлю Уладзiмiравiчу Быкаву прысвячаецца»; «Васiлёва зорка»: альбом. 

Кiнамастацтва: «Абелiск» (рэжысёр Р.Вiктараў), «Знак бяды» (рэжысёр 

М.Пташук), «Узыходжанне» (рэжысёр Л.Шэпiцька). 

Эрнэст Хемiнгуэй. Аповесць «Стары i мора» (2 гадзiны). «Стары i 

мора». Праблемы жыцця i смерцi, прыроды i чалавека, пераемнасцi 

пакаленняў. Вобраз галоўнага героя аповесцi. Падтэкст у творы. 

Уладзiмiр Караткевiч. Вершы «Каложа», «Багдановiчу», «Ты i я», «I 

тады закахалася хмара...»; раман «Чорны замак Альшанскi» (7 гадзiн). 

Звесткi пра жыццё i творчасць (з абагульненнем раней вывучанага). Лiрыка. 

Тэма Бацькаўшчыны, яе гiстарычнага мiнулага i будучынi. Патрыятычны 

пафас, спалучаны з глыбокiм лiрызмам. Паэтызацыя прыроды i прыгажосцi 

кахання. Сувязь лiрыкi з традыцыямi фальклору. Асацыятыўная 

вобразнасць, жанравая разнастайнасць. 

«Чорны замак Альшанскi». Праблематыка твора. Гiсторыя i сучаснасць 

у рамане. Антон Космiч як носьбiт iдэй гуманнасцi i патрыятызму. Розныя 

тыпы герояў. Адлюстраванне непераможнасцi дабра i чалавечнасцi. 

Мастацкiя асаблiвасцi твора. Рэтраспектыўны спосаб адлюстравання 

рэчаiснасцi. 

Тэорыя лiтаратуры. Рамантычнае i рэалiстычнае адлюстраванне жыцця 

ў лiтаратуры (паглыбленне паняццяў). Гiстарычны раман. 

Мастацтва. Музыка: Я.Глебаў. Раманс «Любы мой»; Л.Мурашка. 

Раманс «Дагарэў за брамай небакрай»; Д.Смольскi. Опера «Сiвая легенда». 

Скульптура: С.Вакар. «Пiсьменнiк У.Караткевiч». Жывапiс: Л.Дударэнка. 

«Беларускiя пiсьменнiкi Васiль Быкаў, Уладзiмiр Караткевiч, Нiл Гiлевiч». 

Кiна- i тэлемастацтва: тэлеспектакль «Лiсце каштанаў»; фiльмы: «Будзь 

шчаслiва, рака» (сцэнарыст У.Караткевiч), «Быў, ёсць, буду» (сцэнарыст i 

рэжысёр Ю.Цвяткоў), «Кнiганошы» (рэжысёр У.Траццянкоў), «Ладдзя 

роспачы» (рэжысёр Л.Тарасаў), «Лiсце каштанаў» (рэжысёр У.Забэла), 

«Мацi ўрагану» (рэжысёр Ю.Марухiн). 

Мiхась Стральцоў. Апавяданнi «Сена на асфальце», «На чацвёртым 

годзе вайны», «Смаленне вепрука» (5 гадзiн). Звесткi пра жыццё i 

творчасць. «Сена на асфальце». Тэматыка, iдэйны пафас. Эцюды-ўспамiны 

пра маладосць, каханне, жыццёвыя праблемы i клопаты. Вобраз аўтара-

апавядальнiка i iншых герояў твора. Адметнасць кампазiцыi. Лiрызм 

стылю. Прырода ў творы. «На чацвёртым годзе вайны». Гора i нястачы, 

прынесеныя ў сялянскую сям’ю вайной, якую кожны з сямейнiкаў 

перажывае па-свойму. Вобразы старой мацi, нявесткi Марусi i яе 

маленькага сына. Заўчаснае сталенне хлопчыка, яго рашучае жаданне 

дапамагчы мацi i бабулi, узяць на сябе адказнасць за лёс сям’i. Глыбокi 

псiхалагiзм у паказе характараў. «Смаленне вепрука». Адметнасць 

кампазiцыi апавядання. Роля мастацкай дэталi ў творы. Наватарства 

аўтарскага iндывiдуальнага стылю. 

Тэорыя лiтаратуры. Унутраны маналог як сродак раскрыцця 

характараў герояў. 

Нiл Гiлевiч. Вершы «Край мой беларускi, край!..», «Ах, якая над Гайнай 

купальская ноч!..», «Страцiў слова, страцiў спадчыннае слова...», «Паклон 

табе, мой беларускi краю!..»; раман у вершах «Родныя дзецi» (4 гадзiны). 

Звесткi пра жыццё i творчасць. Лiрыка. Любоў да Бацькаўшчыны, клопат 

пра яе лёс, шанаванне роднай мовы, захаванне культурнай спадчыны, 

паэтызацыя прыроды – асноўныя тэмы паэзii Н. Гiлевiча. Глыбокi лiрызм, 

песеннасць вершаў, фальклорныя матывы ў лiрыцы паэта. 

«Родныя дзецi». Праблематыка твора. Вобраз галоўнага героя Сцяпана 

Вячоркi. Другарадныя вобразы i iх роля ў творы. Сюжэтна-кампазiцыйная 

структура. Лiрыка-публiцыстычны стыль рамана, значэнне лiрычных 

адступленняў. 

Тэорыя лiтаратуры. Раман у вершах. 

Мастацтва. Жывапiс: М.Андруковiч. «Лагойскi краявiд»; М.Бушчык 

«Вiдная ноч». Графiка: А.Лапiцкая. «Гучаць над Палессем старажытныя 

песнi». Музыка: Э. Зарыцкi. Песня «Палыновая ростань» (словы 

Н.Гiлевiча); Л.Захлеўны. Песня «Сонца ў азерцы» (словы Н.Гiлевiча); 

I.Лучанок. Песня «Я хаджу закаханы» (словы Н.Гiлевiча);Э.Ханок. Песня 

«Вы шумiце, бярозы...» (словы Н.Гiлевiча); «Аксамiтавы вечар»: кампакт-

дыск; «Нашы песнi»: кампакт-дыск (ансамбль «Сябры»). 

Iван Чыгрынаў. Апавяданнi «Дзiвак з Ганчарнай вулiцы», «У цiхiм 

тумане» («Мацi») (3 гадзiны). Звесткi пра жыццё i творчасць. «Дзiвак з 

Ганчарнай вулiцы». Памяць мiнулай вайны i лёс старога леснiка 

Дземiдзёнка. Паэтызацыя гуманiстычных каштоўнасцей, гармонiя чалавека 

i прыроды. Вобраз героя-апавядальнiка. «У цiхiм тумане» («Мацi»). Новыя 

падыходы да асэнсавання тэмы вайны. Узаемаадносiны ахвяр i здраднiкаў. 

Праблема вiны i даравання. Вобразы Рэйдзiхi i Ганны. Гуманiстычны пафас 

апавядання. 

Мастацтва. Жывапiс: В.Грамыка. «Па-над Прыпяццю. 1941 год»; 

А.Малiшэўскi. «Мы вернемся»; I.Белановiч. «Сустрэча з недалёкiм 

мiнулым». 

Iван Навуменка. Апавяданнi «Сямнаццатай вясной», «Хлопцы самай 

вялiкай вайны» (3 гадзiны). Звесткi пра жыццё i творчасць. «Сямнаццатай 

вясной». Паказ лёсу моладзi ў гады вайны з фашызмам. Раскрыццё ў творы 

характараў Цiмоха, Стасi i iншых герояў. Эмацыянальнасць зачыну 

апавядання, лiрызм аповеда. Сiмвалiчнасць вобраза бэзу. «Хлопцы самай 

вялiкай вайны». Жорсткая праўда жыцця. Унутраная самаацэнка юнакоў; 

жаночы, мацярынскi погляд на рэалii вайны. Шматгранны партрэт 

пакалення. Роля мастацкай дэталi ў творы. 

Тэорыя лiтаратуры. Сюжэт, элементы сюжэта (паглыбленне паняццяў). 

Генрых Бёль. Раман «Дом без гаспадара» (ва ўрыўках) (2 гадзiны). 

«Дом без гаспадара». Адлюстраванне цяжкiх душэўных пакут 

пасляваеннага пакалення Германii. Лёс удавы паэта Раймунда Баха Нэлы. 

Вобразы непераадоленага мiнулага ў творы. Праблема бацькоў i дзяцей. 

Думкi аўтара пра ўсенародную вiну за паўтарэнне фашызму. Раскрыццё 

псiхалогii дзяцей-сiрот у рамане (Марцiн i Генрых). Вобраз мастака 

Альберта. Сэнс назвы рамана. Асаблiвасцi кампазiцыi. Прыёмы аўтарскага 

маналогу пры раскрыццi ўнутранага свету герояў. 

Рыгор Барадулiн. Вершы «Неруш», «Яна адна, зямля вякоў...», 

«Бацьку», «Заспаная ранiца мжыстая...», «Чалавек не ўзнiкае так...», 

«Пакуль жывеш, развiтвайся з жыццём...» (3 гадзiны). Звесткi пра жыццё i 

творчасць пiсьменнiка. Народнасць i самабытнасць паэзii Рыгора 

Барадулiна. Сувязь яго творчасцi з традыцыямi фальклору, мiфалогii, 

класiчнай лiтаратуры. Шчырасць, даверлiвасць пачуццяў, псiхалагiзм i 

экспрэсiўнасць у вершах. Асаблiвасцi паэтычнага майстэрства Рыгора 

Барадулiна: арыгiнальная метафарычна-асацыятыўная вобразнасць, 

гукапiс, рытмiка, рыфма. 

Тэорыя лiтаратуры. Мастацкiя тропы: метафара, сiнекдаха, перыфраз 

(паглыбленне паняццяў). 

Алесь Разанаў. Вершы «Радзiма...», «Кожны народ мае...», «У крузе», 

«Спадчына», «Горад», «На гэтай зямлi», «Барана» (3 гадзiны). Звесткi пра 

жыццё i творчасць паэта. Фiласофска-iнтэлектуальны кiрунак творчасцi: 

суадносiны агульначалавечага (быцiйнага) i нацыянальна-гiстарычнага 

(асабiстага). Тэма Бацькаўшчыны ў лiрыцы паэта. Адметнасць творчай 

iндывiдуальнасцi. Жанравыя i стылявыя асаблiвасцi лiрыкi. Асацыятыўная 

вобразнасць. Роля А.Разанава ў развiццi сучаснай беларускай 

эксперыментальнай паэзii. 

Тэорыя лiтаратуры. Жанравыя пошукi сучаснай беларускай паэзii: 

традыцыi i наватарства. 

Георгiй Марчук. Навелы «Канон Гарынi», «Канон Мацi», «Канон 

Школе» (3 гадзiны). Звесткi пра жыццё i творчасць пiсьменнiка. Жанравая 

i стылявая спецыфiка твораў, iх спавядальнасць. Захапляльнае падарожжа 

па радзiме пiсьменнiка, асэнсаванне жыцця палешукоў, iх традыцый. 

Глыбокае разуменне чалавечага шчасця i iншых духоўных каштоўнасцей. 

Тэорыя лiтаратуры. Апавяданне i навела як эпiчныя жанры 

(паглыбленне паняццяў). Жанр канона (пачатковае паняцце). 

Мастацтва. Кiнамастацтва: фiльм «Лiст да Фелiнi» (рэжысёр Д.Зайцаў). 

Аляксей Дудараў. П’еса «Князь Вiтаўт» (3 гадзiны). Звесткi пра жыццё 

i творчасць пiсьменнiка. «Князь Вiтаўт». Наватарскi падыход драматурга да 

ўвасаблення далёкага мiнулага. Жанравая адметнасць твора, асаблiвасцi яго 

кампазiцыi. Вiтаўт i Ягайла як вобразы-тыпы. Маральна-этычнае 

завастрэнне канфлiкту. Праблема асабiстага шчасця ў п’есе. Сцвярджэнне 

ў творы галоўных каштоўнасцей на зямлi: любовi, еднасцi, згоды i мiру. 

Тэорыя лiтаратуры. Гiстарычная драма. 

Мастацтва. Тэатральнае мастацтва: спектаклi «Князь Вiтаўт» 

(рэжысёры В.Раеўскi, Б.Герлаван), «Радавыя» (рэжысёры В.Раеўскi, 

Б.Герлаван), «Чорная панна Нясвiжа» (рэжысёры В.Раеўскi, Б.Герлаван). 

Мiхась Башлакоў. Вершы «Дарогi Палесся», «Заркапад», «Рэха даўнiх 

гадоў», «Не будзьце раўнадушнымi нiколi», «Тры лiкi любовi», «Музыка 

вясны», цыкл «Радзiма...» (3 гадзiны). Звесткi пра жыццё i творчасць 

пiсьменнiка. Свет Радзiмы-Беларусi ў творчасцi паэта, выяўленне пачуцця 

любовi да зямлi бацькоў. Знiтаванасць з родным краем як духоўная аснова 

ўнутранага свету лiрычнага героя. Фiласофскi роздум пра хуткаплыннасць 

часу i сэнс чалавечага жыцця. Задушэўнасць iнтанацыi, меладычнасць, 

тонкi лiрызм вершаў. 

  

СУЧАСНАЯ БЕЛАРУСКАЯ ЛIТАРАТУРА. АГЛЯД 

(19 гадзiн) 

  

Лiтаратурны працэс у Беларусi на сучасным этапе (2 гадзiны). 

Змяненне ролi лiтаратуры ў жыццi грамадства. Новая лiтаратурная 

сiтуацыя. Беларускi постмадэрнiзм: творчыя асобы i жанры. Лiтаратурна-

мастацкая перыёдыка (часопiсы «Полымя», «Маладосць» i iншыя выданнi). 

Утварэнне i дзейнасць грамадскага аб’яднання «Саюз пiсьменнiкаў 

Беларусi», яго супрацоўнiцтва з пiсьменнiкамi iншых краiн свету. 

Творчасць сучасных пiсьменнiкаў-землякоў. 

Паэзiя (у межах агляду вылучаюцца аўтары i творы на выбар 

педагагiчнага работнiка) (5 гадзiн). Паглыбленне агульначалавечага, 

маральна-фiласофскага, гуманiстычнага зместу лiрыкi, яе грамадзянска-

публiцыстычнага i iндывiдуальна-асобаснага пачаткаў у творчасцi Васiля 

Зуёнка, Анатоля Вярцiнскага, Янкi Сiпакова, Юрася Свiркi, Дануты Бiчэль, 

Генадзя Пашкова, Мiхася Пазнякова, Раiсы Баравiковай, Мар’яна Дуксы, 

Уладзiмiра Карызны, Алеся Пiсьмянкова, Мiколы Маляўкi i iншых аўтараў. 

Разнастайнасць творчых iндывiдуальнасцей у сучаснай паэзii: Алесь Бадак, 

Навум Гальпяровiч, Змiтрок Марозаў, Мiкола Мятлiцкi, Мiкола Шабовiч i 

iншыя паэты. Наватарства ў галiне вершаванай формы i iншыя мастацкiя 

пошукi сучаснай паэзii (Людмiла Рублеўская, Вiктар Шнiп i iншыя мастакi 

слова). 

Проза (у межах агляду вылучаюцца аўтары i творы на выбар 

педагагiчнага работнiка) (8 гадзiн). Разнастайнасць тэматыкi i 

праблематыкi сучаснай прозы. Асэнсаванне пiсьменнiкамi стасункаў асобы 

i грамадства, повязi часоў i пакаленняў: Алесь Савiцкi «Пiсьмо ў Рай»; 

Вiктар Карамазаў «Крыж на зямлi i поўня ў небе»; навела Уладзiмiра 

Сцяпана «Адна капейка» i iншыя творы. Далёкая i блiзкая гiсторыя ў 

сучаснай прозе: Леанiд Дайнека. «Меч князя Вячкi»; Алесь Марцiновiч 

«“Гетман-кларнет” на службе ў муз»; Iван Чыгрынаў. «Вяртанне да вiны»; 

Iван Навуменка. «Вiр»; Янка Сiпакоў. «Кулак» i iншыя творы. 

Драматургiя (у межах агляду вылучаюцца аўтары i творы на выбар 

педагагiчнага работнiка) (4 гадзiны). Асноўныя тэндэнцыi ў развiццi 

беларускай драматургii на сучасным этапе. Традыцыi драматургii Кандрата 

Крапiвы i Андрэя Макаёнка ў творчасцi сучасных пiсьменнiкаў. 

Надзённасць маральна-этычнай праблематыкi ў творчасцi Мiколы 

Матукоўскага i iншых драматургаў. Узмацненне цiкавасцi да далёкага i 

блiзкага мiнулага ў творчасцi Уладзiмiра Бутрамеева i iншых аўтараў. 

Новыя мастацка-эстэтычныя тэндэнцыi ў сучаснай беларускай драматургii 

(I.Сiдарук, А.Дзялендзiк, П.Васючэнка i iншыя творцы). Сучасная 

драматургiя i тэатр. 

Паўтарэнне i падагульненне вывучанага за год (1 гадзiна). 

  

Спiс твораў для завучвання на памяць 

  

Мiхась Стральцоў. Урывак з апавядання «Сена на асфальце» 

(пачынаючы са слоў «О зямля! Ты даеш нам тугу па небе...» i да слоў «...гэта 

ўсё ж лепш, чым не любiць нiчога»). 

Нiл Гiлевiч. Урывак з рамана ў вершах «Родныя дзецi» (з раздзела 

«Пашанаванне» ад слоў «Паклон табе ад сэрца, мама...» да слоў «I рукi ёй 

пацалаваў»). 

Рыгор Барадулiн. Верш «Чалавек не ўзнiкае так...». 

Верш з сучаснай беларускай паэзii (на выбар вучняў). 

  

Спiс твораў для дадатковага чытання 

  

Паэзiя 

  

Зборнiк «Краiну родную люблю». 

Зборнiк «Мая Радзiма». 

Раiса Баравiкова. Зборнiк «Дрэва для райскай птушкi». 

Мiхась Башлакоў. Зборнiк «Далеч вячэрняя». 

Навум Гальпяровiч. Зборнiк «Святло ў акне». 

Сяргей Давiдовiч. Паэмы «Партызанскi праспект», «Памяць». 

Васiль Зуёнак. Зборнiк «Лета трывожных дажджоў». 

Анатоль Зэкаў. Зборнiк «Белае сонца бяроз». 

Казiмiр Камейша. Зборнiк «Гордзiеў вузел». 

Уладзiмiр Карызна. Зборнiк «Доля – Русь наша Белая». 

Пятро Макаль. Зборнiк «Лагода». 

Дзмiтрый Марозаў. Зборнiк «Вачыма сэрца». 

Нiна Мацяш. Зборнiк «Душою з небам гаварыць». 

Мiкола Мятлiцкi. Зборнiк «Прысутнасць». 

Мiхась Пазнякоў. Зборнiк «Час надзеi». 

Генадзь Пашкоў. Зборнiк «У далонях свету». 

Алесь Пiсьмянкоў. Зборнiк «Я не памру, пакуль люблю». 

Людмiла Рублеўская. Зборнiк «Замак месячнага сяйва». 

Вiктар Шнiп. Зборнiк «Першы папяровы снег». 

  

Проза 

  

Зборнiк «Мая Радзiма». 

Янка Брыль. Зборнiк «З людзьмi i сам-насам». 

Васiль Быкаў. «У тумане», «Адна ноч». 

Алесь Жук. «Душа над чыстым полем». 

Вiктар Карамазаў. «Зачараваная душа». 

Алесь Марцiновiч. «Цяпло колiшнiх вогнiшчаў» (2-3 эсэ, гiстарычныя 

аповесцi на выбар педагагiчнага работнiка). 

Георгiй Марчук. «Давыд-гарадоцкiя каноны» (2-3 навелы). 

Iван Навуменка. «Любiмы горад». 

Iван Пташнiкаў. «Мсцiжы». 

Iван Чыгрынаў. «Плач перапёлкi». 

Iван Шамякiн. «Злая зорка». 

  

Драматургiя 

  

Аляксей Дудараў. «Радавыя». 

Iван Чыгрынаў. «Следчая справа Вашчылы». 

  

Асноўныя патрабаваннi да вынiкаў вучэбнай дзейнасцi вучняў ХI класа 

  

Ведаць: 

аўтараў, назвы i змест праграмных твораў; 

этапы развiцця беларускай лiтаратуры; 

асноўныя эпохi i напрамкi развiцця лiтаратуры; 

асноўныя звесткi пра жыццёвы i творчы шлях пiсьменнiкаў; 

выяўленчыя сродкi мастацкай выразнасцi мовы; 

звесткi па тэорыi лiтаратуры, неабходныя для аналiзу мастацкага твора; 

творы для завучвання на памяць; 

умець: 

выразна, у патрэбным тэмпе чытаць уголас лiтаратурны твор з улiкам 

родавых, жанравых i стылявых адметнасцей на аснове самастойнай 

iнтэрпрэтацыi аўтарскай пазiцыi; 

вызначаць тэматыку, праблематыку лiтаратурнага твора; 

характарызаваць лiтаратурнага героя; 

аналiзаваць прыёмы раскрыцця характару ў мастацкiм творы; 

выяўляць аўтарскую пазiцыю; 

выяўляць асноўныя адметнасцi стылю (творчай iндывiдуальнасцi) 

пiсьменнiка; 

аналiзаваць i iнтэрпрэтаваць мастацкi твор, выкарыстоўваючы звесткi 

па гiсторыi i тэорыi лiтаратуры; 

самастойна ацэньваць вывучаныя творы з улiкам iх мастацкай 

спецыфiкi i абгрунтоўваць гэту ацэнку; 

суадносiць мастацкую лiтаратуру з грамадскiм i культурным жыццём, 

раскрываць канкрэтна-гiстарычны i агульначалавечы змест вывучаных 

лiтаратурных твораў; 

весцi дыялог па прачытаных творах, улiчваць чужы пункт гледжання 

на твор i аргументавана адстойваць сваё меркаванне; 

рыхтаваць разгорнуты адказ на праблемнае пытанне; 

даваць водгук на самастойна прачытаны лiтаратурны твор i на творы 

iншых вiдаў мастацтва, выказваючы свае адносiны да герояў i падзей; 

самастойна пiсаць сачыненне на прапанаваную тэму; 

рыхтаваць паведамленне, рэферат i iншыя вiды творчай дзейнасцi; 

складаць план i канспект лiтаратурна-крытычнага артыкула; 

карыстацца рознага роду даведачна-iнфармацыйнымi крынiцамi; 

валодаць: 

гiсторыка- i тэарэтыка-лiтаратурнымi ведамi як iнструментам 

паглыбленага аналiзу мастацкага твора; 

навыкамi абагульнення, сiстэматызацыi i супастаўлення вывучанага, 

выяўлення адметных рыс характару герояў, тыповага ў iх паводзiнах, 

стаўленнi да жыцця; 

уменнямi i навыкамi вуснага i пiсьмовага маўлення, лагiчнага 

выказвання думак, дастатковым запасам маўленчых сродкаў; 

навыкамi параўнання лiтаратурных твораў з творамi музыкi, жывапiсу, 

скульптуры, тэатра, тэле- i кiнамастацтва; 

рознымi вiдамi лiтаратурна-творчай дзейнасцi (напiсанне сачынення, 

даклада, рэферата, водгуку, рэцэнзii); 

навыкамi работы з навукова-крытычнай i даведачнай лiтаратурай па 

пэўнай тэме (лiтаратурна-крытычныя артыкулы, слоўнiкi, даведнiкi, 

энцыклапедыi, iнтэрнэт-рэсурсы); 

вопытам мастацка-творчага характару (мастацкiя замалёўкi, 

апавяданнi, нарысы, эсэ, вершы). 

  

 


